
Lefel: Mae’r dasg hon yn addas ar gyfer lefel Hyfedredd. 

Daw’r darn o uned 3 Y Ffeil Hyfedredd, ‘Crynhoi a Gwerthuso.’ Bydd y Ffeil yn cael ei lansio gan CBAC ym Maes D ar 31 Gorffennaf yn yr Eisteddfod Genedlaethol ym Mlaenau Gwent. 

Crynhoi a Gwerthuso 3.10 

Deall ffynonellau gwybodaeth amrywiol 
Gellir defnyddio graffiau a thablau’n sail i drafodaeth neu grynodeb arall. Testun y dasg hon yw patrwm cyflogaeth yn ardal Eryri. Dyma rai awgrymiadau am sut i gyflwyno’r dasg.

i.
Rhannu pawb yn barau, a rhoi’r graff i un partner, a’r testun bylchog i’r partner arall. Rhaid iddyn nhw gyd-drafod er mwyn llenwi’r bylchau. Ar ôl gorffen, gall y tiwtor holi’r dosbarth yn gyffredinol i weld a ydyn nhw’n cytuno.

ii.
Trafodaeth bellach. Mae’n syniad da estyn y drafodaeth, a gofyn ydy’r patrwm hwn yn cael ei adlewyrchu yn eu hardal nhw? Ydy’r patrwm wedi newid dros y blynyddoedd?

Tasg i’r dosbarth
Dehongli graffiau a thablau
Mae 25,500 o bobl yn byw ym Mharc Cenedlaethol Eryri. Plant ydy bron 20% o’r rhain. Mae cyfanswm o 11,000 o bobl yn gyflogedig, ac mae’r tabl isod yn dangos y swyddi y maent yn eu gwneud.

Tasg i’r dosbarth
Gan ddefnyddio’r wybodaeth yn y graff, ceisiwch lenwi’r bylchau isod. 
Mae mwy o bobl yn gweithio ym myd _______________ na sydd yn gweithio ar ffermydd. Roedd y _______________ yn llefydd pwysig i ddynion gael gwaith ar un adeg.  Erbyn hyn, dim ond 37 o bobl sy’n byw yn y Parc sy’n gwneud y math hwn o waith. 

Mae 1,300 yn gweithio mewn_______________ neu ym maes _______________. Mae hyn yn dangos mor bwysig ydy’r busnes twristiaeth ar gyfer darparu gwaith i bobl sy’n byw yn yr ardal.  

Mae 1,220 o’r bobl sy’n byw yn y Parc yn gweithio i adrannau_______________ lleol. 

Mae gan fwy o bobl (1,500) swyddi mewn _______________ a modurdai trwsio ceir nag yn unman arall. 

